
商若癸鼎〈依元樣製〉　　宣和博古圖[image: {{{caption}}}]

〈右高五寸八分。耳高一寸一分。闊一寸三分。深三寸二分。口徑四寸九分。腹徑五寸二分。容二升二合。重三斤二兩。三足。銘八字。於亞形中上作一〉

〈若字。銘其作器之人也。旁作旗斾之勢于左。旌其位也。又作兩手互執物状于右以著薦獻之象。而且昭其獲助也。四隅作癸丁甲乙。雜然陳布。紀〉

〈其日也。中作父字。明子職也。盖九旗名物皆从㫃。於太常則至尊有之。至於諸侯則建旗。軍吏則建旗。孤卿則建旃。中大夫則建旟。下大夫則建旐。〉

〈道車則建旞。斿車則建旌。而士預焉。故旗斾所以旌其位者如此。古之制字。於鼎作以兩手交相舉。明非一力也。經曰。四海之内。各以其職来祭。〉


〈夫聖人之德。又何以加於孝乎。詩亦云。駿奔走在廟。不顯不承。無射於人。斯則得多助者。所以為孝也。故兩手互執物。所以著薦獻之象。而昭其獲〉

取自“https://zh.wikisource.org/w/index.php?title=Page:永樂大典11957.pdf/5&oldid=1606790”

